
POSTJURNALISTIKA DAVRI
VA UNING TARAQQIYOT
TENDENSIYALARI

Azamjon Dadaxonoyv,
O‘zbekiston Jahon tillari universiteti Axborot xizmati va jamoatchilik
bilan aloqalar kafedrasi katta o‘qituvchisi

Annotatsiya. Ushbu maqolada postjurnalistika fenomeni zamonaviy axborot makonining
yangi bosqichi sifatida tahlil qilinadi. Unda jurnalistik faoliyatning ragamli transformatsiya,
tarmoqlashuv, auditoriya bilan interaktiv muloqot, sun’iy intellekt texnologiyalarining kirib
kelishi kabi omillar ta’sirida shakllanayotgan yangi tendensiyalari yoritilgan. Shuningdek,
moliyalashtirish modellarining o°zgarishi, konvergent kontent strategiyalari, axborot etikasi
va ishonchlilik masalalari postjurnalistika davrining asosiy belgilaridan biri sifatida tahlil
qilinadi. Tadqiqot natijalari postjurnalistikani mustaqil media-paradigma sifatida anglashga
imkon beradi.

Keywords: post-journalism, digital media, artificial intelligence, interactivity, media
transformation, user-generated content, micro-personalization.

ugungi kunda axborot maydoni misli ko‘rilmagan tezlikda o‘zgarish jarayonini

B boshdan kechirmoqda. Raqamli texnologiyalar, ijtimoiy tarmoqlar va sun’iy
intellekt vositalarining jadal rivojlanishi natijasida an’anaviy jurnalistika shakllari

0‘z pozitsiyalarini yangi media turlari — bloglar, podkastlar, fuqarolik jurnalistikasi,
algoritmik tahririyatlar va platforma asosidagi axborot tizimlariga bo‘shatib bermoqda.
Tadqiqotchilar ta’kidlaganidek, “postjurnalistika davri” bu — jurnalistikaning nafaqat
texnologik, balki konseptual o‘zgarishlar bosqichidir. Masalan, N. Luhmannning axborot

tizimlari haqidagi nazariyasiga ko‘ra, axborot oqimining o°zi ijtimoiy tizimning tuzilmasini

qayta shakllantiradi'. Shu nuqtayi nazardan,

postjurnalistika — bu axborot ishlab
chigarish, tarqatish va iste’mol qilish
tamoyillarining yangilanishi, auditoriya

bilan jurnalist o‘rtasidagi chegaralarning
xiralashuvi, ishonch va tekshirishning
yangi mexanizmlarining shakllanishi bilan
tavsiflanadi. Masalan, “The Guardian”,
BBC yoki UzA kabi nashrlar va yirik
media tahririyatlari bugungi kunda xabar
tayyorlashda sun’iy intellekt,
ma’lumotlar vizuallashuvi va foydalanuvchi
ishtirokini  birlashtirgan gibrid kontent
strategiyalarini  qo‘llamoqda. Bu
postjurnalistik jarayonning amaliy ifodasi
sifatida baholanadi.

Postjurnalistika mavzusi so‘nggi o‘n
yil ichida xorijlik mutaxassislar o‘rtasida
faol muhokama qilinmoqda, ammo bu
atamaning o°‘zi ancha oldin paydo bo‘lgan
(Graeme Turner?, Richard V. Ericson’,
David  Altheide*).  Jumladan, ba’zi
olimlar bu borada sifatli jurnalistikaning
“o‘limi” haqida gapirishsa, boshqalari
bu — jurnalistik faoliyat turining tabiiy
transformatsiyasi degan gqarashni o‘rtaga
tashlaydilar®. Umuman, postjurnalistika

interaktiv

soha rivojlanishining navbatdagi zamon va
texnologik taraqqiyot natijasida shakllangan
bir bosqichi sifatida tavsiflanishi mumkin.
Postjurnalistika mavzusi bugunga qadar bir
gator xorijlik (xususan, ingliz, rossiyalik)

olimlar tomonidan keng muhokama
qilib kelinmoqda. Aksar mutaxassislar
jurnalistikadagi bu transformatsiyaning

salbiy jihatlariga ko‘proq urg‘u beradilar.
Xususan:

- axborot maydonidagi feyklarning yuza-
ga kelishi®;

- tarafkashlik, sahnalashtirish, gedoniza-
tsiya’;

- asosily axloqiy kasbiy qadriyatlar va
me’yorlarning yemirilishi®;

- medianing auditoriyani manipulyatsiya
qilish orqali biznes va hukumat manfaatlari-
ga xizmat qilishi’;

- jurnalistikaning marketing bilan muta-
tsiyasi'’.

Jurnalistikaning Axborot sifati / yangiliklar [ Model: informatsion / AXbOI..OF
NS . . I o ogimlarining
rivojlanish bosqichlari hajmi kommunikativ sifati
Protojurnalistika Bevosita hammaga Tog'ridan-tog'ri Axborot
tushunarli bolgan kommunikatsiyaning oqgimlarining
axborotni uzatish; ustuvorligi taqchilligi
ma’lumotlar, faktlar
yetishmasligi
Jurnalistika Fakt va dalillarni izohlash, | Faktlar va yangiliklarning | Yangiliklar,
chuqur tahlil qilish, ozaro bog'ligligi; interaktiv | axborot
yangiliklarga mos janr va | kommunikatsiyaning oqimlarining 0z
shakllarning mavjudligi nisbatan sustligi, qadrini anglab
informatsion modelning yetganligi
tarqalishi
Postjurnalistika Chuqur mano va tahlilning | Axborot va Axborot
kamligi, yangiliklarning kommunikatsiya ortasidagi | ogimining
qadrsizlanishi; alogalarning tiklanishi, kliplar
yangiliklarning kuchli interaktivlik, ko'rinishida
“ortiqchaligi” kommunikatsion “portlash” | uzatila
(ingilob) boshlanishi

1-jadval. Jurnalistikaning rivojlanish bosqichlari.

Ularning garashlarini umumlashtiradigan
bo‘lsak, postjurnalistika — jurnalist muallif,
kontent yaratuvchisi emas, balki cheksiz
yangiliklar oqimi “ishlab chiqaruvchi”
agregatorga aylangan davrdir.

Jurnalistika evolyutsiyasi: an’anaviy
jurnalistikavapostjurnalistikao‘rtasidagi
farqlar. An’anaviy jurnalistika, asosan, bir
tomonlama aloqa, axborot almashinuvida
cheklangan miqdordagi axborot manbalari
va professional jurnalistlarning markaziy
o‘rin egallashini ichiga olar edi.
Gazetalar, radio va televideniye asosiy
axborot tarqatuvchilar hamda o‘quvchi yoki
tomoshabinlar axborotning passiv (nofaol)
gabul qiluvchisi bo‘lgan. Postjurnalistika
esa internet, ijtimoily media va ragamli
texnologiyalar vositasida shakllangan yangi
davrni ifodalaydi. Bu davrda axborot ikki

0‘z

tomonlama bo‘lib, iste’molchilar nafaqat

The media after Trump: manufacturing anger and
polarization. Toronto, Canada, 2020. 392 p.

axborotni qabul giladi, balki uni yaratish va
tarqatishda ham faol ishtirok etadi. Quyidagi
jadvalda jurnalistika rivojlanishining umu-
miy bosqichlari o‘rtasidagi tafovutlarni
ko‘rish mumkin (/-jadval).

Yuqoridagi jadvaldan ko‘rinib turibdiki,
postjurnalistika — bu axborot tarqatishning
an’anaviy modellaridan uzoqlashib, ragamli
texnologiyalar va yangi media platformalari
orgali  rivojlanayotgan
yangi shakli.
demokratlashuvi, tezkorligi va interfaolligi

jurnalistikaning
Bu davrda axborotning

asosiy o‘rin tutadi. Bu sharoitda har bir
kishi axborot yaratuvchisi va tarqatuvchisi
bo‘lishi mumkin.

Postjurnalistikaning xarakterli xususi-
yatlari.

Izohlar va fikrlar. O‘quvchilar kontentga
bevosita izohlar qoldirish orqali oz
bildiradilar

ishtirok etadilar. Bu jurnalistlarga auditoriya

fikrlarini va muhokamalarda

bilan bevosita muloqot qilish (interaktivlik)
imkonini beradi.

Axborot tarqatish va ulashish. Ijtimoiy
media orqali axborot tezkor
tarqatiladi va qo‘llaniladi. Foydalanuvchilar
o‘zlari uchun muhim bo‘lgan yangiliklarni

ravishda

do‘stlari va oilalari bilan bo‘lishadi.

Foydalanuvchi kontenti (User Generat-
ed Content). Ba’zi platformalarda foyda-
lanuvchilarning o‘zlari xabar va hikoyalar
yaratadi. Bu holat fuqarolik jurnalistika-
sining rivojlanishiga olib keladi va xabarlar
manbayini diversifikatsiya qiladi.

Kontentni moslashtirish (mikroperso-
nalizatsiya) va
lalari. Postjurnalistika davrida kontent

shaxsiylashtirish masa-

iste’molchining shaxsiy qiziqishlariga mos-
lashtiriladi. Algoritmlar foydalanuvchining
avvalgi faoliyatiga asoslanib, unga mos
axborotni taklif qiladi. Shuningdek, tor
doiradagi,

ya’'ni “mikropersonalizatsiya”

mavzulariga ixtisoslashgan kontentning

ahamiyati ortib boradi. Bu esa har bir inson

o‘ziga qiziq bo‘lgan ma’lumotni oson
topishiga yordam beradi.
Platformalar  xilma-xilligi:  ijtimoiy

media va bloglarning roli. Ijtimoiy media

platformalari va bloglar postjurnalistikaning
asosly harakatlantiruvchi kuchiga aylandi.
Ular tarqgatish, keng
auditoriyaga yetkazish va foydalanuvchilar
bilan bevosita muloqot qilish uchun qulay
vositalar vazifasini bajaradi. Bu esa axborot

axborotni tezkor

maydonida har bir kishiga o‘z “ovozi’ga
ega bo‘lish imkonini beradi.

Postjurnalistikaning taraqqiyot tenden-
siyalarini quyidagicha tasniflash mumkin:

Moliyalashtirish modellarining o°zga-
rishi. An’anaviy reklama modellari oz
o‘rnini obuna (subscription) va kraudfan-
ding (crowdfunding) kabi moliyalashtirish
shakllariga bo‘shatmoqgda. Bu modellar jur-
nalistik nashrlarga o‘quvchilarining to‘g‘ri-
dan-to‘g‘ri qo‘llab-quvvatlashidan foydala-
nish imkonini beradi. Obuna asosida sifatli
kontent taklif qilish, kraudfanding orqali esa
muhim loyihalar uchun mablag® yig‘ish to-
bora ommalashmoqda. Bu esa mustaqil va
frilans jurnalistikaning yanada rivojlanishi-
ga turtki bo‘lmoqda.

Ma’lumotlar jurnalistikasi (Datajurna-
listika) va axborot vizuallashuvi imkoni-
yatlarining kengayishi. Katta hajmdagi
ma’lumotlarni tahlil gilish orqali jurnalistlar

yangi tendensiyalarni aniqlashlari, keng
ma’lumotlar bazasini qo‘lga kiritishlari va
auditoriyaga yanada dolzarb va qiziqarli
kontent tagdim etishlari mumkin. Bu borada
jurnalistikaning yangi sohalaridan biri —
datajurnalistika (ma’lumotlar jurnalistikasi)
va uning instrumentlari jurnalistlarga yor-
dam beradi.

Sun’iy intellektning jadal rivojlanishi va
amaliyotga tatbiq qilinishi. Axborot yig‘ish,
tahlil qilish va hatto yangiliklar matnini

www.uzmatbuot.uz

yaratish jarayonlarida sun’iy intellekt tex-
nologiyalari tobora ko‘proq qo‘llanilmoqda.
Bu jarayonlarni avtomatlashtirishga va sa-
maradorlikni oshirishga yordam beradi.
Virtual reallik (VR) va kengaytirilgan
reallik (AR) texnologiyalarining rivojlani-
shi. Yangi hikoya qilish (storitelling) usul-
lari rivojlanmoqda, jumladan, virtual va
kengaytirilgan haqiqat texnologiyalari orqali
kontentni yanada jonli va immersiv tarzda
tagdim etish imkoniyatlari paydo bo‘lmoqda.

Ne Tendensiya nomi Asosiy mazmuni Amalgfl.oshish. shakli Jurnalistil’( ja.rayonga
/ Yangi imkoniyatlar ta’siri

1. | Moliyalashtirish An’anaviy reklama O‘quvchilar to‘g‘ridan- | Mustagqil va frilans
modellarining asosidagi daromad to‘g‘ri jurnalistlarni jurnalistikaning
o‘zgarishi modellaridan obuna qo‘llab-quvvatlaydi; rivojlanishiga

(subscription) obuna asosida sifatli turtki beradi; media
va kraudfanding kontent yaratiladi; mustaqilligi va
(crowdfunding) kraudfanding orqali auditoriya bilan
tizimlariga o‘tilmoqda. | mustaqil loyihalar to‘g‘ridan-to‘g‘ri
moliyalashtiriladi. aloqani kuchaytiradi.

2. | Ma’lumotlar Katta hajmdagi Data-analitika, Axborotning aniqligi
jurnalistikasi ma’lumotlarni infografika, va dolzarbligi ortadji;
(Data-jurnalistika) | tahlil qilish, yangi interaktiv xaritalar jurnalistikaning tahliliy
va axborot tendensiyalarni va ma’lumotlar salohiyati kengayadi.
vizuallashuvi aniqlash va bazalaridan

auditoriyaga chuqur foydalanish.
tahliliy kontent

yetkazish imkonini

beradi.

3. | Sur’iy intellektning | Sun’iy intellekt (AI) Avtomatlashgan Ish samaradorligi
jadal rivejlanishi va | axborotni yig‘ish, jurnalistika tizimlari oshadi; inson
amaliyotga tatbiq tahlil qilish va hatto (robot-jurnalistika), resurslariga ehtiyoj
qilinishi yangilik matnlarini fakt tekshirish, tarjima, | qisqaradi; lekin etik va

avomatik yaratishda sarlavha va matn ishonchlilik masalalari
go‘llanilmoqda. generatsiyasi. dolzarblashadi.

4. | Virtual (VR) va Hikoya qilish VR/AR texnologiyalari | Auditoriya ishtiroki
kengaytirilgan (storytelling) usullari | yordamida immersiv kuchayadi; xabarni
reallik (AR) yangi bosqichga jurnalistika, 360° chuqur his etish
texnologiyalarining | ko‘tarilmoqda; video va interaktiv imkoniyati paydo
rivojlanishi kontentni immersiv, reportajlar. bo‘ladi; vizual

jonli va interaktiv jurnalistika turlari
shaklda tagdim boyiydi.

etish imkoniyati

yaratilmoqda.

2-jadval. Postjurnalistikaning taraqqiyot tendensiyalari.

Immersiv jurnalistika va uning vositalari
postjurnalistika medialandshaftining umu-
miy qiyofasini tasavvur qilishda hal qiluvchi
ta’sirga ega (2-jadval).

Postjurnalistika muammolari: haqiqat va
yolg‘on axborot. Postjurnalistikaning asosiy
muammolaridan biri — bu axborot kopligi
sharoitida haqiqatni yolg‘on axborotdan

tez
feyk
xabarlar jamoatchilik fikriga salbiy ta’sir
ko‘rsatishi mumkin. Dalillarni tekshirish
(fact-checking), haqiqatni aniqlay bilish

ajratish. Ijtimoiy tarmogqlar orqali

tarqaladigan dezinformatsiya va

va aholi media savodxonligini oshirish bu

muammoni hal qilishda muhim ahamiyat
kasb etadi.

Xulosa. Postjurnalistika — bu jurna-
listikaning yangi davri bo‘lib, u texnologiya,
interaktivlik va auditoriya ishtiroki bilan
belgilanadi. Uning rivojlanishi  ko‘p-
lab yangi imkoniyatlarni ochib beradi,
biroq axborotning ishonchliligi va etika-
siga doimiy e’tibor berishga talab orta-
di. Kelajakda jurnalistika yanada shaxsiy-
lashgan, avtomatlashtirilgan va immersiv
bo‘lishi kutilmoqda. Jurnalistlar va media
tashkilotlari bu o‘zgarishlarga moslashib

borishlari zarur.

